AS PROPOSTAS ALTERNATIVAS DA PLATAFORMA ESTÁN NA LIÑA DAS DIRECTIVAS EUROPEAS E DOCUMENTOS POLO DESENVOLVEMENTO SOSTIBLE, ASINADOS POR TÓDOLOS PAÍSES DEMOCRÁTICOS.
Citamos algúns:

Carta de Aalborg (1994): 

“É indispensable reducir a mobilidade forzada e deixar de fomentar o uso innecesario de vehículos motorizados. Daremos preferencia aos medios de transporte respectuosos co medio ambiente.”

Carta de Lisboa (1996) (Subscrita por 1.000 autoridades locais e rexionais de toda Europa): 

“A estabilidade social e a equidade deben basearse nunha economía sostible que estea baseada na capacidade da natureza. A planificación do desenvolvemento sostible debe integrar os aspectos medioambientais nos aspectos sociais e económicos.”
Declaración de Hannover dos líderes municipais no limiar do século XXI (2000) (Subscrita por la Federación Española de Municipios e Provincias–FEMP): 

“Moitas das causas da situación de deterioro medioambiental teñen a súa orixe na contaminación do aire, o ruído e a conxestión do tráfico.”

AXENDA 21 LOCAL (Subscrita polo Goberno Español) 

“Deberemos desenvolver e promover sistemas de transporte económicos, máis eficientes, menos contaminantes e máis seguros, en particular sistemas de transporte colectivo integrado rural e urbano, así como redes de camiños ecoloxicamente racionais.”

PROXECTO GALICIA 2010

Galicia 2010 é unha análise realista da orientación económica e social de Galicia nos vindeiros anos, feito por persoas coñecedoras da realidade actual e das súas tendencias, dos problemas e das súas solucións, do que é posible e do que é conveniente. Tratase de facer algo útil, achegar ideas e propostas que nos permitan ter unha percepción máis clara sobre o noso inmediato futuro. Participaron máis de 160 persoas e foi promovido por Banco Pastor, Caixa Galicia e Caixanova. Do relatorio dedicado ao Medio Ambiente, entresacamos estes parágrafos:

“As infraestructuras viarias constitúen un armazón de feridas e cicatrices no territorio, a súa construcción da lugar a problemas, dende a diminución das comunicacións a nivel local, tanto para persoas coma para animais, á erosión en montes e vertido de escombros en ríos e canles. 

A agresión física derivada da construcción desas grandes infraestructuras, erosión e perda de masas forestais, é un impacto nada desexable. O transporte deberá medrar de forma que a incidencia ambiental sexa a menor posible e asumida de forma consensuada pola sociedade galega.

Deberase ser restrictivo na autorización de novas autovías, e si, parece preciso envorcarse na mellora das vías comarcais que fagan máis segura a mobilidade no ámbito rural e sexan un índice da súa calidade de vida. O transporte de viaxeiros por autobús nestes contornos terá que ser unha alternativa segura, flexible e de calidade.”

Á VISTA DESTES DOCUMENTOS, XURDE O GRAN INTERROGANTE:

¿QUE DIRECTRICES GUÍAN A POLÍTICA DE INFRAESTRUCTURAS 

DA CONSELLERÍA DE OBRAS PÚBLICAS DA XUNTA DE GALICIA?
